
Қ.А.Ясауи атындағы  ХҚТУ-нің Тәрбие жұмыстары бойынша координациялық кеңестің мәжілісінде бекітілген

Әдістемелік құралда студенттік топтың куратор-эдвайзеріне қойылатын талаптар, тәрбие жұмысының барысы, студенттік топтағы тұлғааралық қарым-қатынастарды зерттеудің социометрикалық әдістері, университет музейінде топпен тәрбие жұмысын жүргізудің технологиялары сипатталған. Қосымшада кураторлық қызметті реттейтін  кейбір нормативтік құжаттар ұсынылған.


Оқытушыларға, куратор-эдвайзерлерге университетте студенттермен тәрбие жұмысын ұйымдастыру және жүргізу, жоспарлау үшін әдістемелік құрал ретінде ұсынылады.   
 КІРІСПЕ
Тәрбие саласы мемлекеттік саясаттың білім беру саласындағы басым бағыттарының бірі болып табылады. Жоғары оқу орнында жастардың тұлға ретінде қалыптасу мәселелері студенттік топтардағы тәрбие жұмысының тиімді жүйесінсіз жүзеге асуы мүмкін емес.
Студенттік топ жоғары оқу орнындағы студенттердің өмірлік қызметі құрылымының ұйымдастырушылық негізі болып табылады. Мұнда студенттердің аса маңызды өзін-өзі тануы, қарым-қатынас, басқа тұлғаларды бағалау, тұлға ретінде өзіне баға беру сияқты әлеуметтік қажеттіліктері жүзеге асырылады. Топтың бірлігіне, оның мүшелерінің арасындағы өзара қарым-қатынас, көшбасшылардың беделі көптеген жағдайда оның ұжым ретіндегі даму деңгейіне байланысты болады, яғни әрбір студенттің тұлғалық әлеуметтену үдерісіне тиімді ықпал етеді. Сондықтан да топ университеттің бүкіл оқытушылар ұжымының жүзеге асыратын тәрбие жұмысының негізгі нысаны болуы тиіс.
А.Ясауи атындағы ХҚТУ-де куратор-эдвайзер студенттік топтарда оқу-тәрбие жұмысын жүргізу барысындағы басты тұлға болып табылады. Ол топтағы студенттердің қызметін ұйымдастырушы және тәрбие жұмысының үйлестірушісі болып табылады. Ол оқытушылармен де, студенттермен де тікелей тығыз қарым- қатынаста жұмыс істейді. 

Куратор-эдвайзердің тәрбие қызметінің аса маңызды бағыттары бірінші курс студенттерінің жоғары оқу орнына бейімделуі, студенттерге әлеуметтік-тұрмыстық және бос уақытты ұтымды өткізу мәселелерін шешу барысында көмек көрсету, студенттік топта достықты, қайырымдылықты, бірлікті, өзара қолдауды қалыптастыру, бірегей жоғары оқу орны қауымдастығының оқытушылары мен студенттеріне қатыстылығын сезіндіру, бірыңғай әрі біріктіріле ұйымдасқан мәдениетке, жүйеге және көзқарастар мен қиындылықтарға тиістілігін ұғындыру болып табылады.

Сондай-ақ куратордың міндеттері одан ұйымдастырушылық және коммуникативтік қабілеттерді, оқу-тәрбие материалын оқытушы ретінде оңтайлы үйлестіре білу дағдыларын талап етеді. Куратор-эдвайзер өзінің педагогикалық қызметін, тұлғалық өсуі мен өзін-өзі көрсетуі барысындағы ұмтылысын ұтымды бағалауы және талдауы аса маңызды болып табылады.
Ұсынылып отырған әдістемелік құралда кураторлық жұмысты ұйымдастырудың келелі мәселелері көрініс тапқан: куратор-эдвайзерге қойылатын талаптар, кураторлық жұмысты жоспарлау барысындағы басты межелер және оның тәртібі, топтағы тұлғааралық қатынастар диагностикасының социометрикалық әдістері, университет музейінде топпен тәрбие жұмысын жүргізудің технологиялары баяндалған. Қосымшада студенттік топтармен жүргізілетін тәрбие жұмысын реттейтін және куратор-эдвайзерлер өздерінің практикалық қызметі барысында пайдаланатын кейбір нормативтік құжаттар ұсынылған.

I. КУРАТОР-ЭДВАЙЗЕРДІҢ ТӘРБИЕ ЖҰМЫСЫНДАҒЫ НЕГІЗГІ БАҒЫТТАРЫ
1.1. Куратор-эдвайзерге қойылатын талаптар
Студенттермен жүргізілетін тәрбие жұмысы шығармашылық жұмыс болып табылады, бірақ аталған жұмыстың креативтілігі тәрбие саласы қызметінің нақты негізгі бағыттарын және мазмұнын анықтайтын жүйеде көрініс табуы тиіс. Тәрбие қызметінің табыстылығы көптеген жағдайда студенттік топ куратор-эдвайзерлерінің кәсіби педагогикалық шеберлігіне байланысты болады.
Университеттің куратор-эдвайзері студенттің ұстазы, жасы үлкен жолдасы рөлін атқарады. Куратор топтың ұйымдастырушысы, әдістемелік басшысы, тәрбиешісі, педагог-психологы болып табылады. Осыған орай студенттермен тәрбие жұмысын жүргізу барысында куратор-эдвайзерге қойылатын негізгі талаптарды атап көрсетуге болады:
1. Оқу жылы барысында студенттік топтың өміріне ұдайы қатысу: мәселелерін шешуге көмек көрсету, топта достық ортасын қалыптастыру, әрбір студентке тұлға ретінде қарау.
2. Студенттердің сабаққа қатысуын және үлгерімін бақылауды ұйымдастыру: сабаққа қатысу журналын тексеру, сабаққа қатысуын тексеру, оқытушылармен әңгімелесу.
3. Оқу сабақтарына, аралық, апталық және сессияға байланысты мәселелер туындаса көмек көрсету.
4. Топтағы әрбір студенттің денсаулығын және тұрмыстық жағдайын білу.
5. Студенттерді ғылыми-зерттеу жұмысына тарту, олардың ғылыми мүдделерін ескеру, зерделеу.
6. Студенттерді студенттік өмірге баулу, өздерін-өзі танытуына жағдай жасау.
7. Әрбір студентпен: жоғары оқу орнына бейімделу барысында қиындыққа тап болған студенттермен, оқу пәндерін жан-жақты әрі тереңнен оқығысы келетін студенттермен жеке-дара жұмыс жасау. Сонымен қатар куратор-эдвайзер студенттердің жеке мәселелеріне, оқытушылармен, студенттермен өзара қарым-қатынасына назар аударуы тиіс.
8. Ата-аналармен жұмыс: студенттердің сабақка қатысуы (қатыспауы), үлгерімі (үлгермеуі), жоғары оқу орнындағы іс-әрекеті туралы қажетті ақпаратты дер кезінде беруі қажет.
9. Топтағы студенттердің этикалық тәрбиесі: сыртқы келбетіне назар аудару, топтағы студенттің мінез-құлқына мән беру, олардың университеттің ішкі тәртібін қадағалауын бақылау.
10. Азаматтық, адамгершілік, эстетикалық, кәсіби, мәдени және физиологиялық тәрбие беру бағытында нақты іс-шаралар ұйымдастыру.
1.2. Куратор-эдвайзердің жұмыс тәртібі
Куратор-эдвайзердің кәсіби бағдар беру аптасында және алғашқы оқу күндерінде 1 курс студенттерімен жүргізетін жұмысы. Жаңа топпен танысуды оқу жылы басталғанға дейін, тамыз айында бастау қажет. Куратор-эдвайзердің жұмысы бұл кезеңдегі топтың тізімін дайындау (оны куратор журналына енгізу), студенттердің жеке парағымен танысу, болашақтағы көшбасшыларды және үлгерімі нашар студенттерді (мектептегі үлгерімі нашар балалар) анықтау болып табылады.
Куратор-эдвайзер академиялық кеңес беруді жүзеге асыра отырып, бірінші курс студенттеріне оқытудың кредиттік технологиясының қызмет етуі және жүзеге асуының негіздерін түсіндіреді, студенттерді білім беру үдерісінің ережелерімен, типтік және жұмыс оқу жоспарымен және элективті пәндер каталогымен, жеке оқу жоспарын қарастырудың талаптарымен таныстырады.
Куратор-эдвайзер алғашқы оқу күні сабақ кестесін түсіндіруге көмек көрсетеді. Куратор-эдвайзер мүмкіндігінше 1 қыркүйекте топпен болғаны дұрыс, бұл студенттерді тануға ықпал етіп, олардың бойындағы сенімділікті арттырады.
Университетпен, факультетпен танысу. Студенттерді университетпен, факультетпен келесідей формада таныстыруға болады:
· сырттай танысу: топпен әңгімелесу, университеттің және факультеттің тарихы туралы фильм көру;
· факультет бойынша экскурсия жасау, студенттерді жоғары оқу орнының аса қызықты және қажетті орындарымен таныстыру;
· университет тарихы музейіне бару;
· университеттегі студенттік өмірмен таныстыру: студенттік өзін-өзі басқару жүйесі, үйірмелер, қызығушылықтар бойынша клубтар және секциялар;
· университеттің Жарғысымен, студенттердің құқықтары және міндеттерін, ішкі тәртіп ережелерімен таныстыру және түсіндіру.
Студенттік топ активін сайлау. Топтың активі қыркүйек айының басында сайланады. Топ активі старостадан және қоғамдық ұйымдастырушыдан тұрады.
Топтағы көптеген іс-әрекеттің табысты жүзеге асырылуы куратордың ұйымдастырушылық - тәрбие жұмысын дұрыс жолға қоюына байланысты болады. Куратор-эдвайзер әрбір студенттің биографиялық, индивидуальды-психологиялық ерекшеліктерін жан-жақты зерделеп, белсенді активті анықтауы тиіс. Егер де актив топта беделді болатын болса, ол өз міндетін тиімді атқарады. Яғни, куратор топпен алғашқы қарым-қатынас жасау барысында студенттердің арасындағы беделді көшбасшыларды таңдауға баса назар аударуы тиіс.
Студенттердің өзін-өзі басқаруын дамыту бағытындағы жұмыс оқытушылар мен студенттердің шығармашылық бірлескен қызметін қамтамасыз ететін зор мүмкіндік болып табылады.
Куратор-эдвайзер сағаты. Куратор-эдвайзер сағаты екі аптада бір рет өткізілуі тиіс. Алайда оқу кезеңінің немесе топтағы жағдайға байланысты аптасына бірнеше рет те өткізілуі мүмкін (әсіресе, оқу жылының алғашқы айларында). Куратор-эдвайзер сағаттарының тақырыптары:
· топта туындайтын күнделікті мәселелер мен сұрақтарды шешу;
· қазіргі заманғы (заманауи) өзекті мәселелерді талқылау (өзінің құқықтарын білу және қорғау; салауатты өмір салтын бағалау; құқық бұзушылықтың алдын алу; белсенді азаматтық ұстаным, патриотизм және жоғарғы моральдық қасиеттерді қалыптастыру; аса маңызды мемлекеттік экономикалық және саяси оқиғаларды және т.б. талқылау);
· факультеттің түлектерімен, қоғамдық ұйымдардың өкілдерімен және т.б. кездесу;
· студенттердің бір-біріне деген сенімдерін, ұжымдық бірлікті дамыту мақсатында іскери ойындар өткізу;
· оқу жұмысына қатысты туындайтын мәселелер туралы студенттермен жеке-дара әңгімелесу.
Топпен өткізілетін іс-шаралар. Куратор-эдвайзер университетте және факультетте өткізілетін іс-шараларға топпен бірге қатысуы тиіс.
Куратор-эдвайзер оқу жылы барысында топтар және курстар арасында, топ ішінде көптеген іс-шаралар ұйымдастырады. Мұндай іс-шаралардың бағыттары:
· қаланың көрікті жерлерін аралау: театрлар, көрмелер, музейлер;
· спорттық шаралар;
· жаяу қыдыру, табиғатқа шығу;
· тарихи орындарға сапар шегу;
· интеллектуальдық (зияткерлік) ойындар;
· атаулы күндерге, мемлекеттік және кәсіби мерекелерге арналған іс-шаралар;
· пікірсайыс алаңдары және т.б.
Студенттерді университеттегі студенттік өзін-өзі басқару ұйымдарымен таныстыру. Университетте студенттік өзін-өзі басқарудың дамытылған құрылымы жұмыс атқарады. Студенттер мұнда ұжыммен жұмыс істеу тәжірибесін үйреніп, өзара қарым-қатынас қабілеттерін дамытуға, өзінің ішкі шығармашылық әлеуетін ашуға, әлеуметтік маңызы бар қызметте өзін-өзі көрсетуге мүмкіндік алады. Әрине, мұндай қызметте студенттерге педагогикалық тұрғыдан көмек көрсету аса қажет. Студенттерге жоғары оқу орнындағы жұмыс жасайтын студенттік ұйымдар мен олардың қызметіне қалай араласуға болатындығы туралы түсіндіріп беру куратор-эдвайзерлердің міндеті.
Университеттегі студенттік өзін-өзі басқару (СӨӨБ) білім алушы студенттердің ой-пікірлері мен қажеттіліктерін ашық айтуға негізделген. Сондай-ақ, бұл студенттердің жоғары оқу орнында білім алу кезеңіндегі кез-келген мәселені шешуге бағытталған әрі өз тағдырларына бейтарап қарай алмайтын белсенді тобының өзара бірлескен іс-әрекеті.
Студенттік өзін-өзі басқарудың мақсаттары:
· университет әкімшілігімен бірге студенттер мүддесі тұрғысынан оқу үдерісі мен оқудан тыс жұмысты жетілдіру мақсатындағы бірлесе басқару.
· студенттерді болашақ кәсіби іс қызметіне белсенді өмірлік ұстанымдары мен басқару дағдыларын қалыптастыру, шешім қабылдау мен олар үшін жауапкершілікті мойнына ала білу қасиеттерін дамыту арқылы дайындау.
Студенттік өзін-өзі басқару ұйымдары студенттік топтар, факультеттер, жатақханалар және жалпы, ЖОО деңгейінде құрылады.
Факультеттік деңгейде оқыту шарттарын жетілдіру үдерісі факультеттің Студенттік деканат тарапынан басқарылады. 
Студенттік деканат студенттердің оқу, қоғамдық-саяси, спорттық және мәдени- көпшілік қызметіне қатысуын ұйымдастыру үдерісін басқарады.
Жатақханада тұратын студенттердің қоғамдық-саяси, спорттық және мәдени-көпшілік қызметін ұйымдастыру мен олардың осы шараларға қатысуын қамтамасыз ету Жатақхана студенттері Кеңесінің қызметі болып табылады.
Факультеттегі Студенттік деканат
· Факультет деканы
· Жатақхана студенттерінің студенттік кеңесі
А.Ясауи атындағы ХҚТУ-де студенттік өзін-өзі басқарудың ең жоғарғы ұйымы Жастар ұйымы болып табылады. Ол студенттік өзін-өзі басқарудың негізгі субъектілері болып табылатын студенттік ректорат және деканат, жатақханалар студенттік Кеңестерін, Студенттік құрылыс жасақтарын, студенттік ұйымдар мен клубтардың жұмыстарын үйлестіреді. Қазіргі таңда университетте барлығы 30-дан аса түрлі студенттік клубтар мен үйірмелер жұмыс атқарады.
Студенттерді студенттік өзін-өзі басқару ұйымдарымен таныстыру үшін куратор-эдвайзерлерге өз топтарына интерактивті сабақ өткізу ұсынылады. Сабаққа дейін студенттерге студенттік өзін-өзі басқару туралы жалпы ақпарат жинақтау туралы тапсырма беруге болады.
Алдын-ала берілген өтініштер бойынша университеттегі өзін-өзі басқару ұйымдарының өкілдері сабақты өткізуге көмектеседі.
Оку жылының және бірінші семестрдің қорытындысын шығару. Қорытынды шығару оқу семестрінің соңында топтың мәжілісінде жүргізіледі. Қорытынды бірнеше тармақ бойынша шығарылады:
· сабақ үлгерімі;
· сабаққа қатысуы;
· студенттің әлеуметтік белсенділігі;
· ұжымның бірлігі, осы бағытта туындайтын мәселелер;
· топтың активін қайта сайлау (оқу жылының соңында).
1.3. Куратор-эдвайзердің жұмыс жоспары
Куратор-эдвайзер оқу жылы барысындағы өзінің қызметін нақты жоспарлауы тиіс. Жұмыс жоспары бүкіл оқу жылы барысына құрылады. Жоспардың негізгі құрылымдық элементтері төмендегідей аспектілерден құралуы тиіс:
· жеке жұмыс;
· кураторлық сағаттар;
· ата-аналармен өзара қарым-қатынас;
· университеттің, факультеттің іс-шараларына топтың қатысуын қамтамасыз ету.
Куратор-эдвайзердің студенттік топпен жүргізетін тәрбие жұмысының үлгі жоспары:
	Айы
	Іс-шаралар

	Тамыз - Қыркүйек
	1-курстың  студенттік топтарының куратор- эдвайзерлеріне:
1. Кәсіби бағдар беру аптасы аясында бірінші курс студенттерімен танысу
2. Студенттер туралы әлеуметтік мәліметтер жинау
3. Студенттерді ХҚТУ студенттерінің Ар кодексімен, университеттің академиялык саясатымен, кызығушылығы бойынша үйірмелерге қатысу мүмкіндіктерімен таныстыру
4. Көшбасшылық қабілеттерге мониторинг жүргізу 
Барлық студенттік топтың куратор-эдвайзерлеріне:
5. Конституция Күніне, Қазақстан Халықтарының тілдері мерекесі күніне арналған тақырыптық-кураторлық сағаттарды өткізу
6. Топ активін сайлауды ұйымдастыру 
7. Оқу үдерісі кестесінің орындалуын және сабаққа қатысуды тексеру
8. Университет, факультет іс-шараларына қатысу

	Қазан

	1. Оқу үдерісі мен сабаққа қатысуды тексеру
2. Ата-аналармен байланысу (қажет болған жағдайда)
3. ХҚТУ мұражайларын аралау 
4. Бірінші аралық бақылауға дайындық
5. Студенттердің тұрмыстық мәселелерін шешуге көмек көрсету, жатақханада тұратын студенттерге бару
6. Қалалық және университеттік сенбіліктерге қатысу
7. Салауатты өмір салтына арналған тематикалық кураторлық сағаттарды өткізу
8. Университет, факультет іс-шараларына қатысу
9. Топ ішінде іс-шаралар ұйымдастыру

	Қараша
	1. Оқу үдерісі мен сабаққа қатысуды тексеру
2. Бірінші аралық бақылаудың нәтижесі бойынша ата-аналарымен бірге жұмыс жасау
3. Студенттердің тұрмыстық мәселелерін шешуге көмек көрсету, жатақханада тұратын студенттерге бару
4. Театрға, киноға бару мәдени шараларын ұйымдастыру
5. Екінші аралық бақылауға дайындалу
6. Халықаралық студенттер күніне арналған тематикалық кураторлық сағатты өткізу
7. Факультет, университет іс-шараларына катысу

	Желтоқсан
	1. Оку үдерісі мен сабаққа қатысуды тексеру
2. Емтиханға дайындалу барысын қадағалау және дайындау
3. Қазақстан Республикасы Тәуелсіздік күніне арналған тақырыптық кураторлық сағат өткізу
4. Емтихан нәтижелері бойынша ата-аналармен бірігіп жұмыс жасау

	Қаңтар
	1. Куратор-эдвайзерлерге арналған семинар-тренингтерге қатысу
2. Бірінші жарты жылдыққа студенттермен жүргізілген тәрбие жұмысы туралы есепті дайындау
3. Қысқы емтихан сессиясының қорытындысын топпен талқылау
4. «Үздік студенттік топ» байқауының ережесімен танысу
5. Факультет, университет іс-шараларына қатысу

	Ақпан
	1. Оқу үдерісі мен сабаққа қатысуды тексеру
2. Төмендегі тақырыптарға арналған тақырыптық кураторлық сағаттарды өткізу:
- деструктивтік діни ағымдардың иммунитетін қалыптастыру
- Президенттің жыл сайынғы Қазақстан халқына жолдауын талқылау
3. «Үздік студенттік топ» байқауына қатысуға арналған құжаттарды дайындау
4. Факультет, университет іс-шараларына қатысу

	Наурыз
	1. Аралық бақылауға дайындалу
2. Оқу үдерісі мен сабаққа қатысуды тексеру
3. Студенттің бос уақытын тиімді өткізуге көмектесу, жатақханаға бару
4. Халықаралық әйелдер күні мен «Наурыз» мейрамына арналған тақырыптық кураторлық сағаттар өткізу
5. Қалалық және университеттік сенбіліктерге қатысу
6. Факультет, университет іс-шараларына қатысу

	Сәуір
	1. Оқу үдерісі мен сабаққа қатысуды тексеру
2. Соғыс жэне еңбек ардагерлерімен кездесуді ұйымдастыру
3. Бірлік және Жеңіс күндеріне арналған тақырыптық кураторлық сағаттарды өткізу
4. Қалалық және университеттік сенбіліктерге қатысу
5. Факультет, университет іс-шараларына қатысу

	Мамыр
	1. Емтихан барысын бақылау
2. Емтихан қорытындысы бойынша ата-аналарымен байланыс жасау
3. Жүргізілген тәрбие жұмысы туралы жылдық есеп дайындау

	Маусым
	Куратор-эдвайзерлерге арналған біліктілікті арттыру курстарына және семинар-тренингтерге қатысу


1.4. Куратор-эдвайзер журналы
Куратор-эдвайзер журналы тәрбие жұмысын жүргізудің басты көрсеткіші болып табылады және бүкіл оқу жылы барысында толтырылады. Куратор журналына келесідей басты мәліметтер енуі тиіс:
· куратор-эдвайзер туралы мәлімет;
· топпен жүргізілетін оқу-тәрбие жұмысының жоспары (1.3. тар. қараңыз);
· студенттік топтың тізімі;
· студенттің ақпараттық және диагностикалық картасы;
· студенттермен жүргізілген тәрбие жұмысының күнделігі.
Студенттің ақпараттық және диагностикалық картасы.
Жоғары оқу орнының әкімшілігі куратор-эдвайзерді топқа бекіткен соң, одан әрбір студент үшін жауапкершілік алуға құқығы бар, яғни ол топтағы әрбір студентке жауап береді. Сондықтан да куратор-эдвайзердің өзінің міндеттерін табысты атқаруының басты шарты топтағы әрбір студентті дер кезінде ақпараттандыру болып табылады. Бұл үшін қыркүйек айында студенттің ақпараттық және диагностикалық картасы толтырылады. Ақпараттар оқу жылы барысында толықтырылып отырады.
Студенттің ақпараттық картасы студент туралы толық мәліметтен тұрады: аты-жөні, жасы, орта білім алған жері, ата- анасы (кім болып жұмыс істейді), отбасы құрамы, материалдық жағдайы, денсаулығы, студенттің, ата-анасының байланыс телефондары, мекен жайлары, студенттерді сипаттайтын басқа да маңызды мәліметтер.
Диагностикалық картаны толтыру барысында куратор-эдвайзер студенттің мінез-құлқының белгілі бір сипаттарының көрініс табу деңгейін бағалайды (1-кестені қараңыз).
1-кесте
Студенттің диагностикалық картасы
	Сипаттама
	Айқындалу дәрежесі
(қажетін белгілеу )
	Ескерту

	Тіл табысу
	жоғары
	

	
	орташа
	

	
	төмен
	

	Топтағыларымен қарым- қатынас
	жақсы
	

	
	қанағаттанарлық
	

	
	қанағаттанарлықсыз
	

	Ұйымдастырушылық
	жоғары
	

	
	орташа
	

	
	төмен
	

	Тәртібі
	жоғары
	

	
	орташа
	

	
	төмен
	

	Бастамашылдық
	жоғары
	

	
	орташа
	

	
	төмен
	

	Көшбасшылыққа ұмтылу
	жоғары
	

	
	орташа
	

	
	төмен
	

	Өзін-өзі ұстауы
	жоғары
	

	
	орташа
	

	
	төмен
	


Ақпараттық және диагностикалық мәліметтерді алу жазбаша сауалнама, оқытушылармен, ата-аналармен, студенттермен әңгімелесу, студенттердің құжаттарын талдау, қадағалау, социометрия, сауалнамалар сияқты әдістердің кешенін пайдалануды талап етеді.
Тәрбие жұмысының күнделігі. Тәрбие жұмысының күнделігі келесідей бағыттардағы мәліметтерден тұруы тиіс:
· топпен танысу (өздерінің арасында, факультетпен, университетпен, құқықтармен және міндеттермен және т.б.): ол қандай формада өтті, нәтижелер мен қорытындылар;
· факультеттің, университеттің істеріне қатысу;
· топ ішіндегі жұмыс (кештер, музейге, табиғатқа бару, топтық әңгімелер, ойындар және т.б.);
· студенттермен, ата-аналармен жеке-дара жұмыс (студенттің аты-жөні және жұмыстың мазмұны көрсетілуі тиіс).
Оқу жылының соңында куратордың журналы студент университетті аяқтағанша кафедрада сақталады.
1.5. Куратор-эдвайзердің есебі
Куратор-эдвайзердің студенттік топпен жүргізген жұмысы туралы жазбаша есебі әр семестрдің соңында жасалады және деканның тәрбие жұмысы жөніндегі орынбасарына тапсырылады.
Куратор-эдвайзер есебінің сызбасы
1. Топ туралы жалпы мәліметтер:
· факультеті, мамандығы, курсы;
· топтың әлеуметтік көрсеткіші (2-кестеге сәйкес).
2. Топтағы студенттің үлгерімі
3. Топ студенттерінің жетістігі (спортта, мәдениетте, қоғамдық қызметте, белсенділер туралы, студенттердің қызығушылықтары туралы мәліметтер).
4. Куратор-эдвайзер жүргізген жұмыс:
· топпен кездесудің мерзімділігі;
· жұмыс жоспарының орындалуы;
· студенттермен жүргізілген жұмыстың талдауы: өткізілген іс-шаралар, әңгімелер, кураторлық сағаттар, индивидуалдық жұмыстар қандай нәтиже берді.
5. Ата-аналармен жүргізілген жұмыс туралы мәліметтер.
6. Жүргізілген жұмыс, ұсыныстар туралы нәтижелер.
2-кесте
Топтың әлеуметтік көрсеткіштері
	Көрсеткіштер
	Саны

	Топтағы студенттердің жалпы саны
	

	Онын ішінде:
еркек
әйел
	

	қалалықтар
оның ішінде Түркістан қаласынан
	

	ауылдық
	

	нашар қамсыздандырылған отбасынан
	

	көп балалы отбасынан
	

	жетім балалар үйінің тәрбиеленушісі
	

	жетім - қамкоршысы бар
	

	білім алушы, ата-ана қамқорлығынсыз қалған (біреуі немесе екеуі де тірі, бірақ ата-ана құқынан айырылған)
	

	білім алушы, отбасы толық емес
	

	білім алушы, мүмкіндігі шектеулі
	

	білім алушы - мүгедек
	

	білім алушы, көп балалы отбасынан
	

	білім алушы, туберкулезбен ауырған немесе ауырады
	

	жұмыс істейтін студент
	

	жатақхана қажет студенттер саны, жатақханамен қамтамасыз етілмеген
	


Куратор-эдвайзер жұмысының тиімділігі келесідей көрсеткіштер бойынша анықталады: 
Сандық көрсеткіштер:
- топ үлгерімінің оңтайлы қарқыны;
- топ студенттерінің арасында кұқық бұзушылықтың болмауы;
- түрлі деңгейдегі әлеуметтік-дамытушы іс-шараларға студенттердің қатысуы;
- топ студенттерінің арасында марапатталғандардың, сертификат алушылар санының көп болуы;
- тәрбие жұмысының жоспарын орындау
Сапалық көрсеткіштер:
- топпен және нақты студентпен жұмыс жасау барысында шығармашылық тұрғыдан әрекет ету;
- кураторлық жұмысты ұйымдастыру бойынша әдістемелік материалдарды әзірлеу;
- республикалық бұқаралық ақпарат құралдарындағы жарияланымдар.
II. СТУДЕНТТІК ТОПТАРДАҒЫ ТҰЛҒААРАЛЫҚ ҚАРЫМ-ҚАТЫНАСТАРДЫ ЗЕРТТЕУДІҢ СОЦИОМЕТРИКАЛЫҚ ӘДІСІ
Куратор-эдвайзер қызметінің аса маңызды бағыттарының бірі студенттік топтарда жағымды әлеуметтік-психологиялық орта (климат) қалыптастыру болып табылады. Дж. Морено әзірлеген социометрикалық техниканы тұлғааралық және топаралық қарым-қатынастарды айқындап, оларды өзгерту, жақсарту және жетілдіру үшін куратор-эдвайзерлер қолдануы мүмкін. Социметрияның көмегімен студенттік топ мүшелерінің әлеуметтік-психологиялық сәйкестілігі туралы мәлімет алуға болады.
Социометрикалық үдеріс, біріншіден, топтың қаншалықты деңгейде ұйымшыл екендігін көрсетеді. Екіншіден, «социометрикалық ұстанымдарды» анықтау, яғни симпатия-антипатия белгілері бойынша топ мүшелерінің беделін анықтау, мұнда «аластатылған» немесе топтың «көшбасшысы» оңтайлы нәтижелерге ие болады. Үшіншіден, топ ішіндегі бірлескен жүйеішілік кұрылымдарды анықтау, мұның басында өздерінің формалды емес көшбасшылары тұруы мүмкін.
Пайдаланылған социометриялар формалды және формалды емес көшбасшылардың беделіне сараптама жүргізуге мүмкіндік береді. Социометрикалық әдіс топтық әдіс бойынша өткізіледі, оны өткізу өте көп уақытты талап етпейді (15 мин).
Социометрикалық үдеріс. Топ мүшелеріне олардың симпатиялары мен антипатияларын анықтауға мүмкіндік беретін сұрақтарға (социометрикалық шарттар) жауап беру ұсынылады. Куратор-эдвайзер екі сұрақ бойынша есептейді: а) және ә) студенттердің жауап беруін өтінеді. Мұнда құпиялылық толық сақталмайды, ондай болған жағдайда социометрияның тиімділігі өте төмен болады.
Жауаптардың дәлдігін нақтылау мақсатында зерттеу топта бірнеше рет жүргізілуі мүмкін. Қосымша зерттеу үшін басқа сұрақтар алынуы мүмкін.
Іскери қатынастарды зерттеуге арналған сұрақтардың үлгісі
1. а) Сабаққа дайындық барысында көмек қажет болса Сіз өзіңіздің студенттік тобыңыздағы қай студентті шақырасыз (біріншіден, екіншіден, үшіншіден)?
ә) Сабаққа дайындық барысында көмек қажет болса Сіз өзіңіздің студенттік тобыңыздағы қай досыңызды шақырасыз?
2.  а)Ұзақ мерзімді іс-сапарға кіммен барар едіңіз?
ә) Қызметтік іс-сапарға Сіз өз тобыңыздан кімді алмайтын едіңіз?
З. а) Топтың қай мүшесі көшбасшылық қызметтерді жақсы орындайды (староста, кәсіподақ ұйымы, қоғамдық ұйымдастырушы)?
ә) Топта кімге көшбасшылық міндеттерді орындау қиынға соғады?
Жеке қарым-қатынастарды зерттеуге арналған сұрақтардың үлгісі
4. а) Өмірлік қиын жағдайға тап болғанда Сіз тобыңыздағы кімнен көмек сұрайсыз?
ә) Сіз тобыңыздың қай мүшесімен қандай да болмасын мәселе туралы мүлдем кеңескіңіз келмейді?
5. а) Егер Сіздің тобыңыздың барлық мүшелері жатақханада тұрса, Сіз олардың ішінде кімнің бөлмесінде тұрғанды қалар едіңіз?
6. а) Егер Сіздің тобыңызды қайта жасақтайтын болса, Сіз кімді оз тобыңызда қалдырар едіңіз?
ә)
Топта кімді туған күніңізге шақырар едіңіз?
б)
Топта кімді туған күніңізде көргіңіз келмейді?
Социометрикалық үдеріс екі формада өткізілуі мүмкін. Бірінші нұсқасы — параметрикалық емес үдеріс. Мұндай жағдайда студент социометрикалық карточкаға сандарды шексіз тандау арқылы жауап береді. Егер де топта шамамен 12 студент болса, онда көрсетілген жағдайда сұралғандардың әрқайсысы (өзінен басқа) 11 студентті көрсетуі мүмкін. Бұл нұсқаның артықшылығы топ құрылымындағы тұлғааралық байланыстың алуандығы түйісінде топтың әрбір мүшесінің эмоциялық экспансивтілігін анықтауға мүмкіндік береді. Алайда топ мүшелерінің санын 12-16 адамға арттырсақ мұндай байланыстар көбейіп кетеді, мұнда олардың есептеуіш техникасыз талдау мүмкін емес.
Параметрикалық емес үдерістің тағы бір кемшілігі кездейсоқ тандалым мүмкіндігінің зор болуы болып табылады. Кейбір студенттер өздерінің жеке мүдделерін басшылыққа ала отырып, сауалнамаларда «барлығын таңдаймын» деп көп жазады. Мұндай жауаптың екі түрлі түсініктемесі бар: бірі студенттің қоршаған ортаға деген жинақталған аморфтық немесе дифференциясыз жүйелік қатынасы қалыптасқан (нану қиын), екіншісі, студент жалған ақпарат беріп отыр, яғни қоршаған ортаның формальдық лоялдығын алға тартады (нануға болады).
Екінші нұсқа - сайлау санының шектеулілігі. Студенттерге барлық топ мүшелерінің санынан белгілі санды таңдау қатаң түрде ұсынылады. Мәселен, топта 25 студент, ал әрқайсысына тек 4 және 5 қана адамды таңдау ұсынылады. Психологиялық тұрғыдан алғанда социометрикалық шектеу сұралушы топ мүшелерінің өз жауаптарына аса мұқият болуына ықпал етеді, олар бірлескен қызмет бойынша жолдас немесе кошбасшы, серіктес рөлін ұсынуға лайық топ мүшелеріне ғана дауыс береді. Таңдау лимиті кездейсоқ жауаптарды барынша азайтады және бір таңдалымдағы түрлі сандардың топтарын таңдау шарттарын бірегейлендіріп, түрлі топтардан алынған материалдарды салыстыруға мүмкіндік береді.
Нәтижелерді өңдеу. Жауаптары бар карточкалары жиналып алынған соң, оларды математикалық өңдеу кезеңі басталады. Сандық өңдеудің қарапайым тәсілі кестелік және сызбалық болып табылады.
Социоматрица (кесте). Басында қарапайым социоматрицаны қарастыру қажет. Үлгісі кестеде берілген (төменнен қараңыз). Таңдау нәтижелері матрица бойынша шартты белгілердің көмегімен таратылады. Нәтижелер кестесі бірінші толтырылады, іскери және жеке қатынастар бойынша жеке толтырылады.
3-кесте
Студенттік топтың социоматрицасы
	№
	Фамилиясы
	1
	2
	3
	4
	5
	6
	7
	8
	9
	10

	1
	Ахметов
	
	+1
	
	
	+2
	
	
	+3
	
	+1

	2
	Сеидова
	+1
	
	
	+3
	+2
	
	
	
	
	

	3
	Байшүкірова
	-1
	+1
	
	+2
	+3
	
	
	
	
	

	4
	Авдеенко
	
	
	
	
	
	
	
	
	
	

	5
	Айтбаева
	
	+2
	
	
	+1
	
	
	
	+3
	

	6
	Абилдаев
	+2
	+1
	
	+3
	
	
	-3
	
	
	-2

	7
	Байсалбаев
	+1
	
	
	+3
	
	
	
	
	
	

	8
	Бүрлібаева
	+1
	
	+3
	+2
	
	
	
	
	
	

	9
	Сергеева
	
	+2
	
	
	+1
	
	+3
	
	
	-1

	10
	Жүнісбекова
	
	+2
	+1
	
	+3
	
	
	
	-1
	

	
	Таңдау саны
	5
	6
	2
	5
	6
	
	2
	1
	2
	3

	
	Жалпы сомасы
	8
	15
	4
	7
	14
	
	0
	1
	0
	-2


Ескерту: + оң таңдау; - теріс таңдау.
Көлденеңінен барлық топ мүшелерінің фамилиялары нөмерленіп жазылады, тігінен - олардың тек нөмерлері жазылады. Сәйкес орындарға сандармен бірінші, екінші, үшінші сыналғандар +1, +2, +3 белгіленеді, одан кейін тәжірибеге қатысушы бірінші, екінші, үшінші болып тандамаған сандар -1, -2, -3 қойылады. Содан кейін оңтайлы және теріс таңдалымдар кестеге салынады (таңдалымның кезегіне тәуелсіз). Оңтайлы және теріс таңдалымдар кестеге салынып, әрбір топ мүшесінен алынған (таңдалым сомасы) барлық алгебралық сома көлденеңінен есептеледі. Содан кейін топтың әр мүшесі үшін ұпай саны есептеледі, бірінші кезекте +3 ұпайға (-3), екінші — +2 (-2), үшінші — +1(-1) теңестірілгендігі ескерілуі тиіс. Кейін жалпы алгебралық саны есептеледі, ол топтың мәртебесін анықтайды.
Әрбір шарт бойынша социоматрицаны талдау топтағы өзара қарым-қатынас туралы толыққанды мәлімет береді. Бірнеше шарт бойынша таңдау жасалатын сомалық социоматрицалар, сондай-ақ топаралық таңдау мәліметтері бойынша социоматрицалар құрылуы мүмкін. Социматрицаның басты ерекшелігі тандауды сандық түрде көрсетуінде болып табылады, ол өз кезегінде топтағы тәртіпті бекітуге, алынған таңдаулардың саны бойынша топ мүшелерін жіктеуге мүмкіндік береді. Социоматрицаның негізінде социаграмма құрылады - социометрикалық таңдаулардың картасы (социометрикалық карта).
Социограмма. Социограмма — бұл социометрикалық шарт бойынша жауап беру барысындағы студенттердің бірі-біріне деген реакциясының (әсерінің) графикалық бейнеленуі (сұрақ). Социограмма арнайы белгілердің көмегімен белгілі жазықтық кеңістіктегі топтың өзара қарым-қатынас құрылымының салыстырмалы талдауын жүргізуге мүмкіндік береді (төменгі суретті қараңыз). Ол топтың мәртебесі бойынша топ мүшелерінің топішілік дифференциациясы туралы мәлімет береді. Мәселен, Я.Коломинский ұсынған социограмманы қараңыз:
[image: image2.jpg]



              оңтайлы біржақты тандау;

            оңтайлы екі жақты таңдау;
--------> теріс бір жақты таңдау;
< ----- > теріс екі жақты таңдау.
Социограммдық техника социометрикалық материалдың талдануына қосымша болып табылады немесе ол топтық құбылыс туралы нақты ұғым әрі сапалық сипаттама береді.
Социограммалық талдаудың міндеті аса ықпалды әрі басты мүшелерді іздеп табу, содан кейін өзара парлар мен топтар құру болып табылады. Топтар бірін-бірі таңдауға ұмтылған өзара бір-бірімен байланысты тұлғалардан құрылады.
1-қосымша
Қ.А.ЯСАУИ  АТЫНДАҒЫ  ХҚТУ  
КУРАТОР-ЭДВАЙЗЕРІ ТУРАЛЫ  ЕРЕЖЕ
1. Жалпы ережелер
1.1 Ереже Қазақстан Республикасының 2007 жылғы 27 шілдедегі №319-111 «Білім туралы» Заңына сәйкес әзірленді.
1.2 Куратор-эдвайзердің қызметін оқытушының кәсіби қызметінің құрамдас бөліктерінің бірі ретінде қарастыру қажет. Қ.А.Ясауи атындағы ХҚТУ әкімшілігі және оқытушы арасында бекітілген еңбек келісім шарты оқытушының оқу, әдістемелік және тәрбие жұмысын атқаруын қарастырады (3-тармақ).
1.3 Куратор-эдвайзерлер факультет деканының өкімімен оқу жылының басында тағайындалады.
1.4 Куратор-эдвайзерлердің жұмысы университет оқытушыларының кәсіби қызметінің аса маңызды көрсеткіші болып табылады және алдағы жылға жеке еңбек келісім шартын бекіту барысында және жыл сайынғы аттестация барысында ескеріледі.
1.5 Куратор-эдвайзерлердің тәрбиелік жұмысы олардың ғылыми, оқу-әдістемелік жұмыстарымен қатар Қ.А.Ясауи атындағы ХҚТУ куратор-эдвайзерлерінің рейтингінде көрініс табады.
1.6 Куратор-эдвайзер міндетін атқарудан босату факультет деканының өкімімен жүзеге асырылады.
1.7 Куратор-эдвайзерлер кафедраның (мамандықтар) аға куратор-эдвайзерлеріне бағынады, олар куратор-эдвайзерлердің қызметін реттейді және факультет бойынша шығарылған өкімдерді назарларына жеткізеді. Өз кезегінде кафедраның (мамандықтар) аға куратор-эдвайзері деканның тәрбие жұмысы жөніндегі орынбасарына бағынады. Кафедра меңгерушісі кафедраның аға куратор-эдвайзерімен бірлесе отырып, академиялық топтарға куратор-эдвайзерлерді тағайындау туралы ұсыныстар береді.
1.8 Деканаттар кафедра меңгерушілерімен бірлесе отырып, куратор-эдвайзерлердің жұмысын қадағалайды және ағымдағы мәселелерді шешу барысында көмек көрсетеді.
1.9 Университеттің қоғамдық ұйымдары Университеттің куратор-эдвайзерлер кеңесі арқылы академиялық топтардың куратор-эдвайзерлерімен тығыз байланыста болып, қалада, университетте өткізілетін іс-шаралар туралы ақпарат беріп отырады.
1.10 Университеттің куратор-эдвайзерлер кеңесі куратор- эдвайзерлердің жұмысын үйлестіреді және тәрбие жұмысын ұйымдастырады әрі әдістемелік тұрғыдан қамтамасыз етеді.
Университеттің куратор-эдвайзерлер кеңесі
Деканның тәрбие жұмысы жөніндегі орынбасары
Мамандық (кафедраның) бойынша аға куратор-эдвайзер
Топтың куратор-эдвайзері
2. Куратор-эдвайзерлердің мақсаты мен міндеті
2.1 Куратор-эдвайзерлердің басты мақсаты жастардың тұлғалық дамуының үйлесімділігін қалыптастыру, студенттерді азаматтық белсенділікке тәрбиелеу, білім алушылардың мамандықтың жұмыс оқу жоспары аясында білім алу траекториясының таңдамалығы негізінде өзін-өзі қалыптастыру және өзін-өзі көрсету қабілеттерін дамыту.
2.2 Куратор-эдвайзерлердің негізгі міндеті оқу тобында тәрбие жұмысын ұйымдастыру, өзін-өзі басқаруды қалыптастыру және студенттерді университеттің қоғамдық және шығармашылық өміріне біртіндеп тарту, оқу траекториясын таңдауға (жеке оқу жоспарын құрастыру) ықпал ету және білім алу кезеңі барысында білім алу бағдарламаларын меңгерту болып табылады.
3. Куратор-эдвайзерлердің қызметі

(қызметтік міндеттері)
3.1 Куратор-эдвайзер тәрбие жұмысын жүзеге асыру барысында төмендегідей қызметтерді атқарады:
3.1.1. Топ белсенділерін (активін) қалыптастыруға және студенттік топ пен топ белсенділері арасындағы өзара тиімді қарым-қатынастың орнауына; топтық ұйымшылдыққа, ынтымақтастыққа; қоғамдық ұйымдар және факультет әкімшілігі, топ арасындағы өзара қарым-қатынасты реттеуге ықпал етеді.
3.1.2. Топ белсенділерімен бірлесе отырып, студенттік топтың оқу жылындағы мақсаттары мен міндеттерін анықтайды. Топ белсенділерімен бірлесе отырып, университеттің оқу-тәрбие жұмысының жоспарына сәйкес тәрбие жұмысының үзіліссіздігін және сабақтастығын, мақсатын сақтай отырып оқу жылының жоспарын қалыптастырады.
Топ жұмысы жоспарының орындалуын қадағалайды, топ белсенділерінің қызметін

3.1.3. Топ жұмысы жоспарының орындалуын қадағалайды, топ белсенділерінің қызметін үйлестіреді және университет, факультет әкімшілігі және студенттік топ арасында байланыс орнатушы негізгі тұлға болып табылады. Ол студенттердің университет пен қоғам өміріне қатысуын жандандыру үшін қоғамдық ұйымдармен ұдайы байланыста болады.
3.1.4. Топ студенттеріне оқу-тәрбие үдерісіне қатысты ректордың, деканның бұйрықтары мен өкімдері туралы ақпарат береді. Студенттерді ішкі тәртіп ережелерімен, университет Жарғысымен және ұйымдастырушылық құрылымдармен таныстырады. Университетте және факультетте өткізілетін байқаулар, конференңиялар, жарыстар, олимпиадалар туралы хабар береді. Университеттегі және факультеттегі топтар мен студенттердің жұмысының үздік тәжірибесін насихаттайды.
3.1.5. Факультет әкімшілігіне, қоғамдық ұйымдарға студенттердің мүдделері, талаптары, ұсыныстары туралы ақпар береді.
3.1.6. Қажет болған жағдайда студент жастардың әлеуметтік-психологиялық мәселелері негізінде студенттерге психологиялық қолдау және көмек корсетілуін ұйымдастырады.
3.1.7. Азаматтық, адамгершілік, эстетикалық, кәсіби және мәдени, спорттық және көпшілік жұмыстары бөлімдері бойынша өткізілетін нақты іс-шараларды анықтайды.
3.1.8. Жастардың патриотизмін арттыра отырып, студенттердің азаматтық белсенділігінің қалыптасуына ықпал етеді, болашақ мамандардың азаматтық, құқықтық және кәсіби ой-пікірінің қалыптасуына қатысады.
3.1.9. Жастардың салауатты өмір салтын қадағалауына ықпал етеді, ішімдік, темекі шегу, нашақорлықтың алдын-алу бағытындағы іс-шараларды ұйымдастырады.
3.1.10. Құқық бұзушылықтың және студенттік ортадағы деструктивтік саяси кұбылыстардың алдын алу бойынша іс- шаралар өткізеді.
3.1.11. Студенттердің университеттің, факультеттің және кафедраның байқауларына, олимпиадаларына, ғылыми семинарларына, конференцияларына және қоғамдық ұйымдардың басқа да іс-шараларына қатысуын жандандыруға ықпал етеді.
3.1.12. Студенттік өзін-өзі басқару, студенттер құрылыс жасағының қозғалысына, клубтарға, қоғамдық бірлестіктер және ұйымдардың жұмысына қатысуына ықпал етеді.
3.1.13. Бос уақытты тиімді өткізу формалары мен әдістері туралы студенттерғе ақпарат таратылуын ұйымдастырады.
3.1.14. Студенттердің өздері таңдаған мамандықтарына қызығушылықтарын арттыруға ықпал ететін тақырыптық іс- шаралар ұйымдастыруға қатысады, сондай-ақ жалпы білім беретін мектептер, колледждер, лицейлер және т.б. оқушылар арасында профориентациялық жұмыстарды жүргізеді.
3.1.15. Өзі жетекшілік ететін топ студенттерінің ата-аналарымен тығыз байланыс орнатып, студенттердің тәртібін және үлгерімін бақылайды.
3.1.16. Куратор-эдвайзер келесідей құжаттарды жүргізуі тиіс:
· куратор-эдвайзер күнделігі;
· тәрбие жұмысының жоспары;
· есептер: ағымдағы ақпарат (ай сайын), тоқсандық және жылдық.
3.1.17. Ректормен кездесуге, университеттің, факультеттің жалпы жиналысына, Куратор-эдвайзерлер кеңесінің жұмыс жоспары бойынша әдістемелік дәрістер мен семинарларға ұдайы қатысады.
3.2. Куратор-эдвайзер академиялық кеңес беруді жүзеге асыра отырып, келесідей қызметтерді орындайды:
3.2.1. Білім алушыларды білім беру үдерісін ұйымдастырудың тәртібімен, типтік және оқу жұмыс жоспарымен, элективті пәндер каталогымен, міндетті және тандау пәндері тізімін құрастырудың талаптарымен, курстың пререквизиттерімен және постреквизиттерімен таныстырады.
3.2.2. Оқытудың кредиттік технологиясын жүзеге асыру және оның қызмет етуінің негізін түсіндіреді.
3.2.3. Оқу үдерісін ұйымдастыру бойынша барлық қажетті ақпараттық материалдарды дайындауға қатысады, студентке жеке оку жоспарын құрастыруға және түзетуге ықпал етеді және көмек көрсетеді.
3.2.4. Студенттің білім алуы барысының барлық кезеңінде ұйымдастырушылық-әдістемелік және кеңес беру жұмыстарын өткізеді.
3.2.5. Студенттерге жеке оқу траекториясын қалыптастыру және білім беру бағдарламаларын меңгеру барысында көмек көрсетеді.
3.2.6. Студенттердің болашақ мансабы туралы мәселелерін шешуге, ғылыми зерттеу бағытын анықтауға, ғылыми жетекші таңдауға, бітіру жұмысының тақырыбын анықтауға, кәсіби практикадан өту мекемесін таңдауға көмек көрсетеді. 
3.2.7. Студенттердің үлгерімін қадағалайды, өз факультетінің Тіркеуші кеңесінің менеджерлерімен тығыз байланыста жұмыс істейді. 
3.2.8. Студенттерді қолданыстағы нормативтік құқықтық бөлу және болашақ мамандарды жұмысқа орналастырудың (жеке өзі және арнайы мамандардың көмегімен) ережелерімен таныстырады.
3.3.1-курстың куратор-эдвайзерінің арнайы қызметі
Бірінші курстың куратор-эдвайзері міндетті:
3.3.1. Студенттерді сабақтың басталған соң бір айдың ішінде университеттің, факультеттің Жарғысымен және құрылымымен, ішкі тәртіп ережелерімен таныстыруы және аталған міндеттерді студенттердің орындауын кұжатпен рәсімдеуі тиіс.
3.3.2. Жоғары оқу орнындағы оқу үдерісінің ұйымдастырылу ерекшелігін көрсетуге, студенттерді Қ.А.Ясауи атындағы ХҚТУ-де оқытудың кредиттік технологиясының ерекшеліктерімен, рейтингпен және емтиханның қорытынды балдарымен таныстыруы тиіс (әсіресе студенттерді компьютерлік тестілеу барысында).
3.3.3. Екінші курста өткізілетін аралық мемлекеттік бақылау туралы және оның мазмұнымен, өткізілуімен таныстыруы тиіс.
3.3.4. Студенттерді өзіндік жұмыстарды ұйымдастыру және орындау (жеке өзі және арнайы мамандарды тарту арқылы), еңбек және демалыс тәртібі, интеллектуальдық еңбекті орындау ережелерімен таныстыруы тиіс.
3.3.5. Студенттерді университеттің жастар қоғамдық ұйымдарының қызметімен және олардың қоғамдық белсенділігін қалыптастырудағы рөлімен, студенттердің әлеуметтік қорғалуымен (жеке өзі және арнайы мамандарды тарту арқылы) таныстырылуы тиіс.
3.3.6. Университеттің, факультеттің, кафедраның тарихымен, факультеттің, кафедраның міндетімен және болашағымен, кафедраның жетекші оқытушыларымен, үздік студенттерімен таныстыруы тиіс.
3.3.7. Студенттерге жоғары оқу орнына, университеттің өміріне бейімделуіне, қоғамдық қызметтерге ат салысуға көмек көрсетуі тиіс.
4. Куратор-эдвайзердің құқығы
Куратор-эдвайзер:
4.1. Университеттегі және факультеттегі тәрбие жұмысының жоспарын, студенттердің мүдделері мен қызығушылықтарын ескере отырып, оқу тобындағы тәрбие жұмысының міндеттері мен мақсаттарын жүзеге асырудың әдістері мен құралдарын, формасын өз бетінше таңдауға;
4.2. Университеттің және факультеттің барлық әкімшілік және қоғамдық ұйымдарына студенттердің тұрмыстық-мәдени жағдайын, тәрбие, ғылыми-зерттеу және оқу жұмысын жақсарту бойынша ұсыныстар беруге;
4.3. Алдын-ала оқытушылармен келісе отырып, топта өткізілетін дәрістерге, семинарларға, практикалық және басқа да сабақтарға қатысуға;
4.4. Барлық пәндер бойынша ағымдық, аралық және қорытынды бақылау өткізу тәртібінің қадағалануын тексеруге;
4.5. Топ студенттерінің ата-аналарымен және туыстарымен байланыс жасау үшін барлық мүмкіндіктерді пайдалануға;
4.6. Топтағы және жекелеген студенттерге қатысты барлық мәселелерді талқылауға қатысуға;
4.7. Әрбір студент туралы интернет жүйеге енгізілетін ақпараттың дұрыс толтырылуын қадағалауға;
4.8. Кафедралардан элективті пәндер саны және олардың сипаттамасы туралы толық ақпараттың өз уақытында берілуін талап етуге;
4.9. Студенттерді мадақтауға, жатақханаға орналастыруға және шығаруға ұсыныс жасауға;
4.10. Студенттік өзін-өзі басқару органдарының жұмысына қатысуға, олардың қызметін жақсарту бойынша ұсыныстар ентізуге, топ студенттерін аталған органдар жұмысына барынша белсенді тартуға, студенттік өзін-өзі басқару органдарына сайлау үшін студенттер кандидатурасын ұсынуға құқығы бар.
5. Куратор-эдвайзердің жауапкершілігі
Куратор-эдвайзер факультет деканы бекіткен, деканның оқу жұмысы және тәрбие жұмысы жөніндегі орынбасарларымен келісілген, оқу тобындағы оқу-тәрбие жұмысы бағдарламасының орындалуына жауап береді.
6. Университеттің куратор-эдвайзерлер кеңесі
6.1. Университеттің куратор-эдвайзерлер кеңесі мамандықтың (кафедраның) куратор-эдвайзерлерінің жұмысын үйлестіреді және тәрбие жұмысының әдістемелік және ұйымдастырушылық тұрғыдан қамтамасыз етеді.
6.2. Университеттің куратор-эдвайзерлер кеңесінің құрамына деканның тәрбие жұмысы жөніндегі орынбасарлары, аға куратор-эдвайзерлер, Кеңесте белгілі бір қызмет атқаратын университет қызметкерлері кіреді. 
6.3. Кеңес мәжілісі қажеттілігіне қарай және семестріне бір рет өткізіледі. 
6.4. Куратор-эдвайзерлер кеңесі төмендегідей қызметтерді атқарады:
6.4.1. куратор-эдвайзерлер жұмысын үйлестіреді және қадағалайды;
6.4.2. студенттерді тәрбиелеу бойынша кафедраның куратор-эдвайзерлерінің жұмыс тәжірибесін зерделеп, жинақтап, таратады;
6.4.3. куратор-эдвайзерлердің тәжірибе алмасуы, тәрбие жұмысының жаңа әдістері мен формаларын пайдалану бойынша семинарлар ұйымдастырады;
6.4.4. университеттегі тәрбие жұмысын әрі қарай жетілдіру бойынша ұсыныстар әзірлейді.
2-қосымша
Қ.А.ЯСАУИ АТЫНДАҒЫ ХҚТУ

ҮЗДІК СТУДЕНТТІК ТОП БАЙҚАУЫНЫҢ ЕРЕЖЕСІ
1. Жалпы ережелер
Үздік студенттік топ байқауы Қ.А.Ясауи атындағы ХҚТУ-нің студенттерін әлеуметтік белсенді тұлға ретінде тәрбиелеу, студенттердің белсенді азаматтық ұстанымын қалыптастыру, үздік студенттер тобын шығару және ынталандыру мақсатында жүргізіледі.
Байқау міндеттері:
· студенттік өзін-өзі басқару органдары жұмысының деңгейін көтеру;
· студенттік топтардың үлгерімі және тәртібі бойынша үздік көрсеткіштерді бекітуге және қол жеткізуге, ғылыми жұмыстарға, студенттік өмірдің қоғамдық және шығармашылық белсенділігіне басқа да тұрғыдан қатысуға талпынуды қалыптастыру;
· университет өмірінде студенттік өзін-өзі басқару беделінің рөлін көтеру;
· студенттің жеке және шығармашылық жұмысына талпынуға дарыту;
· оқу-тәрбие үдерісін ұйымдастыруда студенттік топтың жұмысын көтеру;
· студенттердің ұжымдық жауапкершілік сезімін бекіту және қалыптастыру;
· ХҚТУ-нің үздік дәстүрлерін сақтау және жаңғырту.
Байқаудың негізгі ұстанымдары: бұқарашылдық, әділдік,
ашықтық, қорытындыларды салыстыру, алдыңғы тәжірибені үйрену және жалпылау.
2. Байқауды ұйымдастыру
2.1 Студенттік топ байқауы жыл барысында өткізіледі және оның құрамына төмендегілер кіреді:
- «Студенттік топ - факультет көшбасшысы» атағына факультеттің студенттік топтарының байқауы;
- факультет көшбасшыларының - топтар байқауы, жалпыуниверситеттік кезеңге шығарылған.
2.2 Байқауда құқық бұзушылық жасаған студенттер байқалған студенттік топ қатыса алмайды.
2.3 Байқаудың қорытындысын шығару үшін әр факультетте комиссия құрылады, олардың құрамына деканат қызметкерлері және факультеттің студенттік өзін-өзі басқару, сонымен қатар университеттің студенттік өзін-өзі басқару және ректорат өкілдерінің қатысуымен орталық университеттік комиссия кіреді.
3. Жүлдегерлерді анықтау тәртібі
3.1. Студенттік
топтарды бағалаудың негізгі бағыттары бойынша оның қызметін сипаттайтын көрсеткіштер жүйесі бар (оқыту, ғылыми-зерттеу, қоғамдық және спорттық-көпшілік).
3.2. Байқаудан 
өту үшін студенттік топтар көрсеткіш кестесін толтыруы керек:
Негізгі көрсеткіштер:
	№
	Оқу жұмысы
	Ұпай саны

	1.
	Топтың үлгерімі
	Соңғы сессия қорытындысы бойынша топтың орташа балы

	2.
	Академиялық үлгермеушілігі үшін оқудан шығарылған студенттер саны
	Қарызы немесе тәртіп жазасы бар әр студентке бір балл азаяды

	3.
	Қарыздары бар студенттер саны
	

	4.
	Оқу жылына тәртіп жазасы бар студенттер саны
	

	Ғылыми-зерттеу жұмысы

	1.
	Факультет, университет аясында ғылыми-зерттеу қызметімен айналысатын студенттер саны
	әр студентке 5 балл қосылады

	
	Оқу жылындағы студенттік ғылыми жарияланымдарының саны
	әр жарияланымға - 5 балл

	2.
	Пәндік олимпиадаларға, байқауларға, конференцияларға қатысқан студенттер саны
	универ., республ., халықар. конференциялар - 5,10,15 балдарына сәйкес бағаланады

	3.
	Авторлық куәлігі, патенттер, ойлап шығарылғаны туралы оң шешімдері, авторлық жарияланымдары бар студенттер саны
	20 балдан

	Қоғамдық қызмет

	1.
	ЖОО-ның түрлі деңгейінде студенттік өзін-өзі басқару органдары қызметіне белсенді қатысатын студенттер саны
	әр студентке 5 балл

	2.
	Қалалық және республикалық БАҚ-тағы PR-мақалаларының саны
	әр жарияланымға 8 балл

	3.
	Университеттің көркемөнерпаздар үйірмелеріне, қызығушылықтары бойынша үйірмелер мен клубтарға қатысатын студенттер саны 
	әр студентке 5 балл

	4.
	Студенттер ұйымдастырған (театрға, кинотеатрға ұжыммен бару, ұжыммен тауға шығу, тақырыптық кештер, демалыстар және т.б. ұйымдастыру) іс-шараларының саны
	әр іс-шараға 10 балл

	5.
	Байқау, университеттік, қалалық, республикалық және халықаралық деңгейдегі байқаулар жүлдегерлерінің саны 
	10, 15, 20 балл

	Спорттық-көпшілік жұмыс

	1.
	Спортклуб қызметіне қатысатын, университеттің спорт секцияларында шұғылданатын студенттер саны
	әр студентке 5 бал

	2.
	Университеттік, қалалық, республикалық, халықаралық жарыстарға қатысатын студенттер саны

жүлдегерлері
	әр студентке 5 балл

әр студентке 10, 15, 20 балл

	
	Қорытынды:
	Балдардың жалпы соммасы топтағы студенттер санына бөлінеді



3.3. Жетістіктерді бағалау стандартты түрде көрсеткіштерде көрсетілмеген, топқа қосымша балдарды енгізу жолымен жүргізіледі, олардың саны орталық байқау комиссиясы шешімімен анықталады.

3.4. Шыққан көрсеткіштерді салыстыру негізінде жүлдегер-топ барлық көрсеткіштер бойынша көп сомалық ұпай жинап анықталады.


3.5. Материалдарды дайындау үшін факультеттердің байқауды ұйымдастырушы комитеті үшін топ старосталары және факультеттердің студенттік деканаты жауапты, университеттің ұйымдастыру комитеті үшін – факультет декандары.


3.6. Байқауда 1-ші, 2-ші, 3-ші орынды алған студенттік топтар бағалы сыйлықтар (сыйақы) және арнайы дипломдармен марапатталады.

